
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
旣承甲子好期之丁寧，寧不喜幸而信之也。今則諸弟可以優遊於山中，謌詠聖澤，以送餘生，以此爲待矣。豈料今日奄失先王，使叔弟被於慘禍之境也。

庚申大喪時，宗戚執事差下，已非好意。而其中以叔弟之入參事，沈煥之以院相，首發凶論，爲啓辭。先王在世時，官職肅謝，出入无碍，而无一語矣。今於仙御賓天之後，忽有懲討之擧，是可忍乎？雖差執事，決无出仕之理。縱使出仕，旣非關國家時急之變，獨不念吾七十老人，遭此慘境，號天痛哭，生死未分之中，忍言其同已之事，世豈有如此凶逆之漢乎？且言吾家之人，都不可入云，則或可矣，而獨於叔弟如是嚴防。先王旣已親問，而洞然昭晰，以伸其慘誣，下教已盡照

